Zorraren ordainketarik ez/ Murrizketa gehiagorik ez/ Troikaren gobernuak kanpora/Ogia, lana eta
bizitokia denontzat, Slogan harturik Duintasunaren martxak antolatu dira Madrilera joateko eta bertan bat
egiteko martxoaren 22an. Helburu honekin zonalde mailan ere martxak antolatu dira eta hoietako bat
datorren larunbatean (martxoaren 1an), Irun-Donostia izango dugu. Hendaiatik (zubitik) goizeko 9tan
aterako da eta Errenteria-Oreretatik 11:30tan igaroko da. Gure gonbidapena bertan partehartzeko eta zer
esanik ez Madrilera ere animatzeko.

Duintasun martxak errealitatearen erreflejo dira, egoera oso zailean gaude, muturreko egoeran,
gizarte larrialdiko egoeran. Hori dela eta,langileriak, herritarrek eta herriek erantzun kolektibo eta
masiboa eman behar dugu.

Milaka langile lanik gabe daude. Lan egiteko eskuak izatea, karrera amaituta edukitzea,

eskuzko eta adimeneko gaitasuna izatea eta lan duinik ez aurkitzea umiliagarria da. Gizartearen
talentu kolektiboa alferrik galtzen ari gara, eta euren etorkizuna mugarik gabe arriskuan jartzen.
Langileek ez dute merezi duintasun kolektiboaren zapalketa hori.

Ehunka mila familiek euren etxea galdu dute. Familia bat etxetik kanporatzea baino gauza
ankerragorik ez dago, eta eskrupulurik gabeko bankari batzuen handinahikeri aseezina
areagotzeko besterik ez da egiten. Bankari horiek Troikaren mendeko estatuek elikatzen dituzte,
langileria eta pertsona zaurkorrenak are gehiago pobretzearen kontura.

Bitartean, patronalak, langabezia masiboaren dramaz baliatuta, oraindik ere lana duten
pertsonak estutzen ditu, soldatak jaitsita eta lanbaldintzak okertuta. Langile horiek, egoera
zailaren aurrean, ezin dute euren zeregina zalantzan jarri ere egin, kapitalak esplotatzen

dituen arren. Sistemak behartu nahi gaitu enpresarioekiko esker ona adieraztera,

gizartearen ongile bihurtzen baikaitu. Bada garaia lana eta aberastasuna banatzeko, eta langileak
euren etorkizunaren jabe sentitu ahal izateko.

M22 DUINTASUNAREN MARTXAnN garrantzitsutzat jotzen dugu mobilizazio bateratua, masiboa eta
irmoa bideratzea giza eskubideen eta gizarte justiziaren aurka erasotzen duten politiken kontra.
Mobilizazio hori zorraren ordainketaren aurka dago, lan duinaren alde, oinarrizko errentaren
alde, gizarte eskubideen alde, askatasun demokratikoen alde, murrizketa, errepresio eta
ustelkeriaren aurka, gizon eta emakume askez osatutako gizartearen alde; mobilizazio hori
erasotzen gaituzten baina ordezkatzen ez gaituzten sistema, erregimen eta gobernuen

aurkakoa da.

Beraz, joan daitezen eskatzen dugu. PPren gobernua joan dadila, baita oinarrizko gizar
eskubideak murrizten dituzten gobernu guztiak ere, Troikaren politiketan laguntzen duten
gobernu guztiak.

